
				এই পাতাটির মুদ্রণ সংশোধন করা প্রয়োজন। 
আমেরিকার নিগ্রো অনেকগুলি সিনেমা হাউসের উজ্জ্বল বিজলিবাতি সূর্যকিরণের সঙ্গে পাল্লা দিয়ে নিজের কিরণ বিস্তার করছিল। ম্যাকুরিগার ঘরে ফিরেই দেখলেন তার স্ত্রী সকালের খাদ্য তৈরী করে টেবিলে সাজিয়ে রেখেছেন। ম্যাকরিগার স্নান করে বস্ত্র পবিবর্তন করলেন এবং টেবিলে বসা মাত্র তার স্ত্রী লেনার কথা জানালেন। ম্যাকরিগার ফোনটা একটু টেনে লেনার সংগে কথা বলতে আরম্ভ করলেন। খাওয়া যে বন্ধ হচ্ছিল তাও বলা চলে না। বিষয়টা যেন অতীব মামুলী, ম্যাকরিগারের পক্ষে কাজটা করে দেওয়া অতি সহজ।
লেন ম্যাকরিগারকে স্মরণ দিয়ে বললেন এটা তােমার আমার বিষয় নয় একেবারে ভিমােক্রেটিক, তাই ভয় হচ্ছে। | ডিমােক্রেসী শব্দটি শুনা মাত্র ম্যাকরিগারের ডান হাতের চামচটা পড়ে গেল। ম্যাকরিগার বললেন এতক্ষণ ডিমােক্রেসীর কথা ভুলে গিয়েছিলাম। দরিকে আরও দরিদ্র করা, ভাল মানুষকে ডাকাত বলে শাসন করা, এসবই হল ডিমােক্রেসী। যে ভদ্রলােকের মেয়ে চুরি গেছে তার নাম জান লেনা? | হ্যা জানি, এই শােন তার নাম, বলেই লেনা মেয়ের বাবার নাম বললেন।
আর বতে হবে না লেনা, তিনি আমার বিশেষ পরিচিত এবং বন্ধু, লেক সিম্যান এ্যাসােসিয়ােনের সভ্য। নিগ্রোদের দাবী আগাগােড়া সমর্থন করে আসছেন ; হয়ত নিগ্রোদের সমর্থন করার জন্যই তার এই বিপদ হয়েছে। মেয়েটাকে তােমার ঘরেই রেখে দাও, ফোন করে এখনই বলে দিচ্ছি, অবশ্য মেয়ের কথা কিছুই বলব না, দেখা করার কথাই বলব। দেখা হলে সর্বপ্রথমেই জিজ্ঞাসা করব তার মেয়েকে

